Uned 21
Faint o’r gloch yw hi?
Thema’r uned
Trafod amser
Iaith sy’n codi

Faint o’r gloch yw hi?


Mae hi’n [un o’r gloch]
Am faint o’r gloch wyt ti’n [codi]?
Dw i’n [codi] am [saith o’r gloch]

Adnoddau i’w paratoi

· Cloc dysgu
· Map i arddangos y lleoedd ar yr amserlen fysiau isod

Canllaw amseru

1. Adolygu Uned 20, Geirfa Uned 21
20 munud

2. Bloc 1
a 2 + ymarfer


25 munud
3. Bloc 3
a 4 + ymarfer


30 munud
4. Deialog



15 munud
5. Cân




5 munud

6. Gwaith cartref, geirfa Uned 22
10 munud
Nodiadau

Mae’r uned hon yn dysgu’r ymadroddion amser cloc na chyflwynwyd eisoes, ynghyd â defnyddio’r arddodiad am i drafod amser digwyddiadau.
Camau
Adolygu Uned 20 a mynd dros eirfa Uned 21
Dilyn y drefn arferol 

1. Bloc 1 
Atgoffa am yr amseroedd a ddysgwyd eisoes drwy ddefnyddio’r cloc a chymell y myfyrwyr i holi ac ateb Faint o’r gloch yw hi? Mae hi’n [un o’r gloch].  
2. Bloc 2
Cyflwyno patrymau a’u drilio bob yn un.  
Gweithgaredd Achredu: troi at y cwrslyfr, gan fynd drwy esiampl gyda’r dosbarth cyfan cyn dechrau’r dasg.

3. Bloc 3
Atgoffa bod treiglad ar ôl yn yn Mae hi’n ddau o’r gloch ac ati, cyn cyflwyno am [un o’r gloch] – drilio hwn cyn ei roi mewn brawddegau.   
4. Bloc 4
Cyflwyno a drilio’r patrwm.  Wedyn, drilio cwestiwn ac ateb Blociau 3 a 4.
Ymarferion: rhaid mynd drwy esiamplau gyda’r dosbarth cyfan cyn dechrau’r ddwy dasg.
5. Deialog
Mae deialog yr uned hon yn wahanol ei diwyg i rai’r unedau eraill, gan ei bod yn seiliedig ar amserlen fysiau ddilys.  Dylid atgoffa’r myfyrwyr am y Treiglad Meddal ar ôl i ac o.  Byddai’n braf dangos y lleoedd ar fap cyn neu ar ôl y gweithgaredd hwn.  Mynd drwy esiampl gyda’r dosbarth cyfan cyn dechrau’r dasg.  
6. Cân 
7. Geirfa, Gwaith Cartref

Dilyn y drefn arferol 
